
 Annotatsiya 

Yaroqli-yaroqsizga ajratishda tutashma va detallarning kelajakda ishga 

yaroqliligi hamida ularni remont qilish yoki brakka chiqarish zarurligi aniqlanadi. 

Defektoskopiya xulosasiga qarab detallar ishga yaroqli, ishga yaroqsiz yoki ishlash 

imkoniyatlari tiklansa bo’ladiganlarga ajratiladi 

                                                    Аннотация 

При разделении на годные и негодные определяют, пригодны ли 

соединения и детали для будущей работы, а также нуждаются ли они в ремонте 

или утилизации. В зависимости от заключения дефектоскопии детали делят на 

работоспособные, неработоспособные или восстанавливаемые. 

                                                    Annotation 

In the separation between usable and unusable, it is determined whether 

connections and details are suitable for future work, as well as whether they need to be 

repaired or scrapped. Depending on the conclusion of defectoscopy, the details are 

divided into workable, unworkable or recoverable 

Yaroqli-yaroqsizga ajratish (defektoskopiya) deb tutashma va detallarni texnik 

kontrol qilish jarayoniga hamida texnik talablarga muvofiq ularni gruppalarga 

sortlashga aytiladi. Yaroqli-yaroqsizga ajratishda tutashma va detallarning kelajakda 

ishga yaroqliligi hamida ularni remont qilish yoki brakka chiqarish zarurligi aniqlanadi. 

Defektoskopiya – detallarning texnik holatini aniqlash va ishlash imkoniyatlari 

bo’yicha ajratish jarayonidir. 

Defektoskopiya paytida detallar [1-5]: 

- ishga yaroqli; 

- ishga yaroqsiz; 

- ishlash imkoniyatlari tiklansa bo’ladigan detallarga ajratiladi. 

Avtomobillar agregatlari qismlarga ajratilgandan so’ng, bu detallarning uzoq 

vaqt ishlagandan keyingi texnik holati aniqlanadi. Bu vazifa zavodning nazorat-

saralash bo’limida defektoskopiya natijalariga qarab qal qilinadi [6-9]. 

Defektoskopiya xulosasiga qarab detallar ishga yaroqli, ishga yaroqsiz yoki 

ishlash imkoniyatlari tiklansa bo’ladiganlarga ajratiladi. Yeyilganlik darajasi, 

belgilangan darajadan ortiq bo’lmagani ishga yaroqli hisoblanadi, yeyilganlik darajasi 

belgilangandan kam bo’lgani qayta ta'mirga yaroksiz hisoblanadi. 

Ishga yaroqli detallar yiqish sexiga jo’natiladi. Ishlash imkoniyatlari tiklansa 

bo’ladigan detallar, qayta tiklanadigan detallar omboriga jo’natiladi va uning ishlash 

imkoni qaytadan tiklanadi. 

Defektoskopiya natijasida aniqlangan ishlatish imkoniyatini tiklash qiyin 

bo’lgan detallar metallom omboriga jo’natiladi. 

Bunday detallar jumlasiga: yoriqlari, siniq joylari, ish yuzalari uvalangan joylari 

bo’lgan detallar kiradi [10-15]. 

Defektoskoplar yordamida detallarning yashirin nuqsonlari ham aniqlanadi. 

Yashirin nuqsonlar quyidagi usullar: gidravlik bosim ostida, magnit ta'sir ettirib, 

lyuministsent (fluoristsent) usulida, ultratovush ta'sir ettirish bilan aniqlanishi mumkin. 

Detallarni rentgen nurlari vositasida nazorat qilish usuli serxarajat bo’lgani uchun 

avtomobillar ta'mirida o’z o’rnini topmadi. 

Yuvilgan va tozalangan tutashmalar hamida detallar detallarni tozalashning bevosita 

oxirgi bosqichidan keyin joylashgan yaroqli-yaroqsizga ajratish ish o’rniga keltiriladi. 

Ish o’rni zarur o’lchash asbobi va har bir markadagi mashina bo’yicha detal va 

tutashmalarni yaroqli-yaroqsizga ajratishga oid texnik talablar bilan ta’minlangan 

bo’lishi lozim. 

Radiatorlar, yonilg’i baklari, yonilg’i trubalari, shlang, shina va boshqalarda 

gremetiklikning buzilganligi pnevmatik usulda tekshiriladi. Detal suv qo’yilgan 

vannaga botiriladi. Agar unda ikkita teshik bo’lsa, unda ulardan biri probka bilan 

biriktilib, ikkinchisiga 0,05… 0,10 Mpa bosim ostida havo beriladi. Chiqayotgan xavo 

pufakchalari nuqsonli joyni ko’rsatadi [16-19]. 

Bloklarning suv g’iloflarida, blok kallagida, kollektorlarning chiqarish hamda surish 

trubalarida va boshqa detallarda darzlar bor-yo’qligi maxsus stendlarda gidravlik 

usulda tekshiriladi. Detal stendga o’rnatilib, tashqi teshiklar maxsus tiqin va qistirmalar 

bilan berkitiladi, ichki bo’shliq esa 0,5 Mpa bosimgacha suv bilan to’ldiriladi. Suv sizib 

chiqayotgan joy darz borligini bildiradi. 

Magnit kukuni yordamida ferromagnit metallardan (po’lat, cho’yan) yasalgan yaxlit 

detallardagi sirtqi darzlar aniqlanadi. Bu usulning mohiyati shundan iboratki, bunda 

detal magnitlanib, so’ng unga ferromagnit kukuni sepiladi yoki magnitli suspenziya 

qo’yliladi (50g magnit kukuni 1 l dizel yonilg’isi yoki kerosinga aralashtiriladi). 

Dastlab detalga transformator yoki mashina moyi surkaladi. Kukun zarrachalari magnit 

qutblariga o’xshab darz chetiga to’planib, uning joylashgan joyi va shaklini ko’rsatadi. 

Agar detal remont talab bo’lsa, u yaroqli-yaroqsizga ajratilgandan keyin 

magnitsizlantiriladi, ya’ni o’zgaruvchan tok asta-sekin nolgacha kamaytiriladi. Remont 

korxonalarida magnitli stansionar M-217, sNv-3, UMD-900 hamida ko’chma 77PMD-

3M, PDM-68 va boshqa defektoskoplar ishlatiladi. Rangli metallardan yasalgan 

detallarni magnit yordamida yaroqli-yaroqsizga ajratish mumkin emas, chunki ular 

magnitlanish xususiyatiga ega emas. 

Sirtiy va sirt osti darzlar hamda bo’shliqlar, qattiqlikning o’zgarishi, 

kristallitlararo korroziya va xokazollar elektromagnit usulda aniqlanishi mumkin. 

Uning mohiyati asbobning elektromagnitli g’altagining tekshiriladigan detal bilan 

o’zaro ta’sirini o’lchashdan iborat. Avtoremont korxonalarida DNM-15, DNM-500 va 

xokazo defektoskoplari ishlatiladi. 

Kapilyar usullar har qanday shaklli va har qanday materiallardan yasalgan detallar 

sirtqi qatlami yaxlitligining (darzlar, g’ovaklilik va xokazo) buzilishini topish imkonini 

beradi. Bu usul ho’llash suyuqligining yaxlitlikning sirtiy buzilishiga kapilyar kirib 

borishi xodisasiga asoslangan [20-22]. 

Quyidagi usul kapilyar usullardan eng oddiysi va osonidir. Yog’sizlantirilgan 

sirtga 65% (xajmi bo’yicha) kerosin, 30% transformator moyi va 5% skipidar 

surkaladi. 5…10 min dan keyin tarkib yuvilib, oq loy yoki bo’r surkaladi va detal 

quritiladi. Suyuqlik darzlarga kirib qatlam ustiga sizib chiqadi va shu bilan nuqson 

aniqlanadi. Detal sekin urilganda suyuqlik tashqariga ancha tez sizib chiqadi. 

Mashinalarning ishlatilish darajasiga bog'liq holda ulardagi ayrim detallaming ish 

unumi va boshqa ko‘rsatkichlari pasaya boradi, natijada ularda nuqsonlarning paydo 

bo‘lishi jadallashadi. Nuqsonlaming yuzaga kelishiga loyihalash, ishlab chiqarish va 

ishlatish jarayonlarining mukammal emasligi sabab bo‘ladi. 

O‘z navbatida, ishlatishdagi nuqsonlar ham asosan uch turga bo‘linadi. 

Mexanik buzilishlar kuchli zarbalar yoki boshqa ta'sirlar (issiqlik) natijasida sodir 

bo‘ladi. Ular ko‘proq quyma detallarda uchraydi. Masalan, qish mavsumida silindrlar 

blokiga qaynoq suv qo’ylilganda u yorishi mumkin. 

Chuqur tirnalishlar bir detalning ikkinchisiga nisbatan siljishi tufayli sodir bo‘ladi. 

Masalan, qotirilmagan yoki chala qotirilgan porshen barmog'i silindr devorida chuqur 

chiziq qoldirishi mumkin. O‘yilish, asosan, sementatsiya qilingan detallarda, tishli 

g'ildiraklarda kuzatiladi. Masalan. uzatmalar qutisidagi ilashuvchi shesternyalaming 

tishlariga me'yordan ortiq dinamik yuklanish ta'sir etganda ularning sementatsiya 

qilingan qatlamlari o‘yilib tushadi. 

Sinish va uzilish birikma detallarining o‘zaro dinamik urilishi natijasida sodir 

bo‘ladi. Bunga kiritish va chiqarish kolliektorlari flaneslarining uzilib tushishi misol 

bo‘ladi. 

Detallarning egilishi va bukilishi dinamik urilishlar va qiymati keskin 

o‘zgaruvchan yuklanishlar ta'sirida sodir bo‘lishi mumkin. Bunga misol tariqasida 

mashina qaydovchisining ehtiyotsizligi natijasida oldingi, o‘rqa g'ildiraklarining biror 

to‘siqqa urilishi natijasida oldingi to‘sinning egilishini ko‘rsatish mumkin  

Buralish katta miqdorda burovchi moment uzatuvchi detallarda sodir bo‘ladi. Masalan, 

orqa ko‘prik yarim o‘qlaridagi buralish traktomi botqoqlikdan chiqarish uchun oldinga 

va orqaga silkinishlar natijasida sodir bo‘ladi. 

Kimyoviy va issiqlik ta'sirida sodir bo‘ladigan buzilishlar. Bunday buzilishlar 

harorat yoki ichki (qoldiq) kuchlanishlar ta'siri natijasida sodir bo‘ladigan ezilishlardan 

iboratdir. Bunga misol qilib o‘ta qizigan motor silindrlar blokining qiysqayishini 

keltirish mumkin. 

Detallardagi kovaklar haroratning mahalliy ko‘tarilishi ta'sirida detallarning 

kuyishi tufayli sodir bo‘ladi. Masalan, chiqarish klapani o‘z uyasiga yaxshi 

moslashtirilmaganligi sababli ular orasidagi tirqishdan ishlatilgan gazlar yorib o‘tib, 

ish yuzalarida kovaklar hosil qiladi. Detallarning korroziyalanishi esa ularning 

oksidlanishi natijasida sodir bo‘ladi. Masalan, yaxshi qizimagan motor silindrlarining 

sovuq devorlariga kislota bug'lari kondensatsiyalanib (ular yonuvchi aralashmaning 

yonish jarayonida hosil bo‘ladi), silindr devorlarini korroziyalashi mumkin. 

Yuqorida sanab o‘tilgan barcha nuqsonlarga solishtirganda detallarning yeyilishi 

ko‘proq uchraydi. Bunday nuqsonlar o‘z vaqtida aniqlanib, bartaraf qilinmasa, ular 

avariyaga sabab bo‘luvchi nuqsonlarga aylanishi mumkin. Ana shu maqsadda 

mashinalarni ishlatishda rejali-oldini oluvchi TXK va ta'mirlash tizimi qabul qilingan, 

buning ma'nosi shundan iboratki, mashinalarga texnik xizmat ko‘rsatish oldindan 

tuzilgan reja asosida majburiy holda,. ta'mirlash ishlari esa talabga ko‘ra tt'tkaziladi. 

Nosozliklaming murakkablik darajasiga bog'liq holda ta'mirlash ishlari joriy va kapital 

ta’mirlashlarga bo‘linadi [23-25]. 

Joriy ta'mirlash (ishlatish davrida) mashinaning ishga layoqatliligini tiklash 

maqsadida bajariladi, bunda mashina qisman bo‘laklanib, ishlatish jarayonida sodir 

bo‘lgan va ishlatishga xalaqit beradigan nosozliklar ayrim agregat, uzel va detallarni 

yangisi yoki ta'mirlangani bilan almashtirish orqali bartaraf qilinadi. 

Kapital ta'mirlash mashinaning barcha tashkil qiluvchi qismlarini, shu jumladan, 

asosiy qismlarni ham almashtirib yoki ta'mirlab uning sozligini va to‘liq (yoki shunga 

yaqin) resursini ta'minlashdan iborat. Kapital ta'mirlash nafaqat mashina uchun, balki 

uni tashkil qiluvchi agregatlar uchun ham tegishlidir. 

Kapital ta'mirlangan mashinalarning sifat ko‘rsatkichlari yangi mashinalar darajasida 

(yoki shunga yaqin), bo‘lishi, ulaming resursi esa yangi mashina resursining 80% idan 

http://www.newjournal.org/


JOURNAL OF NEW CENTURY INNOVATIONS 

http://www.newjournal.org/                                                  Volume–18_Issue 5_December_2022 68 

kam bo‘lmasligi kerak. Mashina va uni tashkil qiluvchi qismlaming kapital ta'miri, 

odatda ixtisoslashtirilgan korxonalarda bajariladi. 

Kapital ta'mirtashda mashina qismlarga (detallarga) ajratiladi, barcha birikmalarda 

boshlang'ich o‘lchamlar tiklanadi, yeyilgan agregat, uzel va detallar yangisi yoki 

ta'mirlangani bilan almashtiriladi, so‘ngra mashina xo‘rda qilinadi va sinaladi. Mashina 

ishlab chiqarilgandan birinchi kapital ta'mirlashgacha yoki ikki kapital ta'mirlashlar 

orasidagi ishlatish vaqti ta'mirlash sikli deb atatadi. Ta'mirlash oralig'i siklida 

bajariladigan barcha ta'mirlash va texnik xizmat ko‘rsatish ishlarining soni, davriyligi 

va ketma-ketligi normativ materiallar bilan belgilab, ta'mirlash oralig'i siklining 

strukturasi deyiladi. 

Yeyilish - mashinada nuqsonlar paydo bo‘lishining asosiy sababchisi. Mashinani 

ishlatish jarayonida ularning o‘zaro tutashgan uzel va detallarning normal ishlashiga 

to‘sqinlik qiluvchi joiz o‘lchamdan chetga chiquvchi tirqishlar paydo bo‘ladi. Buning 

asosiy sababi tutashgan detallarning o‘zaro ishqalanishi natijasida sodir bo‘ladigan 

yeyilishdir. Shuni ta'kidlash joizki, mashinalarda sodir bo‘ladigan buzilishlarning 80% 

idan ko‘prog'i yeyilish hisobiga to‘g'ri keladi. 

 Gidravlik bosimga asoslangan va magnitli defektoskopiya 

Gidravlik bosimga asoslangan defektoskopiya usuli korpus detallarda (ko’pincha, 

silindrlar bloki va blok kallagida) yoriqlar bor-yo’qligini aniqlashda 

qo’llaniladi.Buning uchun turli konstruktsiyadagi stendlardan foydalaniladi [26-28].                  

        
1-rasm. Silindrlar blokini gidravlik sinash moslamasi: 

1-rama; 2-boshqarish qurilmasi; 3-pnevmogidravlik bosim kucqaytirgich; 

4-burish maydonchasi; 5-qisish plitasi; 6-ish silindrlari; 7-suv baki. 

Avtomobillarni ta'mir qilish sharoitida detallar defektoskopiyasining magnitli usuli 

juda qulay usuldir. Bu usul detallarni qisqa vaqt ichida va juda kata aniqlikda nazorat 

qilish imkonini beradi va boshqa usullardan ishlatiladigan moslamalarning oddiyligi 

bilan farq qiladi. Magnit defektoskopiyasi yordamida masuliyatli detallar tekshiriladi, 

chunki mashina harakatining xavfsizligi mazkur  detallarning texnik holatiga bog’liq. 

Bunday defektoskopiya asbobi o‘zining oddiyligi va detalni tekshirish uchun uncha 

katta vaqt lalab qilinmasligi bilan ajralib turadi. 

Magnitli maydon ta'sir ettirib nuqsonlarni aniqlash (magnitli defektoskopiya)da 

nazorat qilinadigan detal magnitli maydonga kiritiladi, bunda yoriqlari bor detalning 

magnit singdiruvchanligi bir xil bo’lmaganligidan, magnit oqimining qiymati va 

yo’nalishi o’zgaradi. Bu o’zgarish jihozda qayd qilinadi [29-30]. 

Magnitli oqim qiymati va yo’nalishining o’zgarishi turli usullar bilan qayd qilinishi 

mumkin; bu usullar ichida magnit kukuni usuli eng ko’p qo’llaniladi. Bu usuldan 

foydalanib, turli konfiguratsiya va o’lchamlardagi detallarni nazorat qilish mumkin. 

Magnit kukuni usuli shundan iboratki, nazorat qilinadigan detal magnitlanadi yoki 

magnitlovchi maydonga kiritiladi, so’ngra detalga ferromagnit kukuni, odatda, temir 

(II, III-oksidi, Fe3O4) kukuni sepiladi. Magnitli kukun quruqligicha sepilishi ham, 

moyga yoki kerosinga qo’shib tayyorlangan suspenziya(aralashma)ga botiriladi va 1-2 

minut suspenziyada turadi so’ngra undan olib magnit maydoniga kiritiladi. Bunda 

kukun bilan moy hajm jihatida 1:30-1:50 nisbatda olinadi. Detalda yoriqlar bo’lsa, 

magnit maydoni ta'sirida asbobdagi magnit kuch chiziqlarida o’zgarish sodir bo’ladi va 

ingichka chiziqlar paydo bo’ladi. 4.3-rasmda magnitli defektoskopning chizmasi 

ko’rsatilgan [31-35]. 

Bu usulda detallarni magnitlantirish uchun, kerak bo’lgan 4-6 voltli elektr toki maxsus 

akkumulyator ulagichlaridan (qo’rg’oshinli yoki nikel-kadmiy) yoki payvandlash 

transformatorining ikkilamchi chulg’amidan kontak diskaga yo’g’on elastik mis sim 

yordamida beriladi. 

                  
3-rasm. Magnitli defektoskop qurilmasining chizmasi  

1-sirkulyar magnitlash asbobi; 2-magnitli qo’shgich; 3-transformator; 4-detal. 

Detal 1-2 sek. davomida magnitlantirilgandan so’ng stol tok manbaidan o’ziladi, dastak 

orqali detal bo’shatiladi va suspenziyali vannaga 1-2 minut solib qo’yiladi. Shundan 

so’ng detal vannadan olinib ko’zdan kechiriladi [36-39].  

Ochiq teshikli detallarni, masalan: prujinalar, turli vtulkalar, dumalash podshipniklari 

va shu kabi boshqa detallarni nazorat qilishda tok mis sterjen orqali o’tkaziladi, bunda 

sterjen detallarning ochiq teshigiga joylashtiriladi. Nazoratdan o’tgan detallar toza 

transformator moyi bilan yuvib tozalanishi va magnitlansizlantirishi kerak. 

Magnitsizlantirish uchun detal uzgaruvchan tok tarmog’idan ta'minlanadigan katta 

solenoid g’altagining ichiga qo’yiladi. Bunda detaldagi qoldiq magnitizm yo’qotiladi. 

